
Asasara Sofia 

Inatsisartut suleriaasianni § 37 naapertorlugu Naalakkersuisunut Nuummi Unaami 
inissialiortiternerit, Namminersorlutik Oqartussat illuutinut aktianik piginneqatigiiffianni 
IlIuut A/S-imi sanaartorneqartut pillugit apeqquteqaateqarputit. Apeqqutitit uannit 
akineqartussatut innersuunneqarput. Apeqqutitit matuma kinguliani ataasiakkaarlugit 
allanneqarput, akissummillu malitseqarlutik. 

1. §37, 2019-322-imut akissumminni Naalakkersuisut aliapput Nuummi 
Unaarni lIIuut A/S-ip inissialiaanut atatillugu sanaartornermi periuutsip 
atorneqarsimasup akuerineqarnissaanut toqqarneqarnisaanuliu atatillugu 
Naalakkersuisut akuusimanngitsut, innersuussutigineqarluni lIIuut A/S 
tassaammat inissiaatileqatigiiffik nammineq ingerlatseqatigiiffiusoq 
taamatu atortussani suussanersut nammineq aalajangertussaaliugit. 

a. Naalakkersuisut suli aalajangiusimavaat sanaartornermi periuseq 
atorneqartussaq pillugu toqqaanermi akuersinermilu 
akuutinneqarsimanani, naak Unaarni sanaartornissamut aalajangerup 
naiaani lIIuut A/S-imi siulersuisunut pingaarutilimmik inissisimasatut 
ilaasortaasut Ineqarnermut Attaveqatigiinnermuliu 
Naalakkersuisoqarfimmit namminermit toqqagaasimagaluartut? 

Akissut: Naalakkersuisut sanariaasissam ik toqqaanerm ut 
akulerussimannginnerat aalajangiusimaannarneqarpoq, illuutileqatigiiffimmi 
siulersuisut aqutsisullu aktianik piginneqatigiiiffiup ingerlanneqarneranut 
tamakkiisumik akisussaasuummata. Siulersuisuni ilaasortassanik 
toqqaasoqarnerani imaanngilaq, Naalakkersuisut aktianik piginneqatigiiffiup 
ingerlanneqarneranut akuussasut, taakkununngalu atortussanik toqqaanerit 
suliassanullu aalajangersimasunut isumaqatigiissusiornerit ilaapput. Tassalu 
siulersuisunik toqqaaneq matumunnga attuumassuteqanngilaq. 

Neriuppunga qulaani allaqqasuni apeqquteqaatitit akineqartut. 

